
 
 

1 

Adresa: Rr. Bekim Fehmiu (Ish Ndërtesa e Fazitës), kati:2, 10000 Prishtinë, Kosovë 

Tel: 038 247 615 lok. 101, Fax: 038 247 620, E-mail: info@ero-ks.org, web: www.ero-ks.org 

 

Prishtinë, 21.09.2023 

              Kodi i ZRRE‐së: V_1758_2023 

Bordi i Zyrës së Rregullatorit për Energji  

Duke u bazuar në: 

− Nenin 9, paragrafi 1, nën-paragrafi 1.7, nenin 15 dhe 17 të Ligjit për Rregullatorin e Energjisë 

(Nr. 05/L-084); 

− Nenin 17 dhe 18 të Rregullës për Zgjidhjen e Ankesave dhe Kontesteve në Sektorin e Energjisë; 

− Vendimi i DMK-së të ZRRE-së: ZRRE/DMK_V_2444_07_23 i dt.26.07.2023; 

− Kundërshtimi i KESCO-s i datës 22.08.2023. 

në seancën e mbajtur më datë 21.09.2023 nxori këtë: 

V E N D I M 

I. REFUZOHET kundërshtimi i KESCO-s ndaj vendimit të DMK-së, për KRMH”UNITETI”( Parashtruesi 

i ankesës: G.M) nga Komuna e Mitrovicës, si në arsyet e paraqitura në arsyetimin e këtij vendimi. 

II. MBETET në fuqi, vendimi i Departamentit për Mbrojtjen e Konsumatorëve në ZRrE, me nr. 

ZRRE/DMK_ V_2444_07_23 i datës 26.07.2023. 

 

A r s y e t i m 

Departamenti për Mbrojtjen e Konsumatorëve në ZRrE, me datë 26.07.2023 ka marrë Vendim me nr. 

ZRRE/DMK_V_ V_2444_07_23 me të cilin e ka aprovuar ankesën e konsumatorit, me të cilën ankesë e 

ka kontestuar përgjigjën e KESCO-s – Divizioni i Furnizimit – Departamenti për Konsumatorë të datës 

26.04.2023 lidhur me kontestimin e faturës nr.02230DMI-9032552 datë 23.02.2023, për shkak të 

faturimit te gabuar. 

I pakënaqur me Vendimin e DMK-së, i licencuari KESCO, brenda afatit ligjor ka paraqitur Kundërshtim 

në Bordin e ZRrE-së, për këto shkaqe: 

- Kundërshton vendimin e DMK-së dhe konstaton se i njëjti është i padrejtë; 

- Pretendon se faturimi i konsumatorit është real;  

- Apeluesi KESCO kërkon nga Bordi i ZRRE-së që të pezullojë vendimin e DMK-së ZRRE/DMK_ 

V_2444_07_23 i datës 26.07.2023 për konsumatorin KRMH”UNITETI”. 

Bordi i Zyrës së Rregullatorit për Energji në mbledhjen e mbajtur me datë 21.09.2023 ka analizuar të 

gjitha shkresat e lëndës të prezantuara nga palët në kontest, si dhe vendimin e Departamentit për 

Mbrojtjen e Konsumatorëve dhe pas kësaj ka vërtetuar se vendimi i DMK-së si vendim i shkallës së 

parë është vendim i drejtë dhe i bazuar në prova konkrete.  

Lidhur me pretendimin se faturimi përmes faturës i nr.02230DMI-9032552 datë 23.02.2023 është i 

saktë, Bordi pas shqyrtimit të të gjitha provave dhe shkresave si: Procesverbalin i inspektimit nr. 

2354336 datë 27.07.2021,  Procesverbali i inspektimit nr. 0938979 datë 06.06.2022; Raporti mbi 

Kontrollimin-Pranimin e Grupit Matës elektrik nr. 0057247 datë 01.12.2022; Procesverbali mbi 

ndërrimin dhe heqjen e njehsorit elektrik nr. 0032941 datë 02.02.2023; Procesverbali mbi ndërrimin 

dhe heqjen e njehsorit elektrik nr. 0032940 datë 02.02.2023; Rrjedha e energjisë elektrike dhe 

transaksionet ne shifrën DMI-9061578, Pëlqimi elektroenergjetik nr. nr.5141 te datë 06.08.2019 dhe 

Raporti mbi kontrollimi-pranimin e grup matësit nr. 0000951 datë 13.02.2020; faturën nr.02230DMI-

9032552 datë 23.02.2023; ankesën e konsumatoeri ne KESCO datë 14.03.2023; Përgjigja e KESCO-s 

datë 26.04.2023; Ankesa e konsumatorit në DMK të ZRRE-së  datë 25.05.2023; Vendimi i DMK-së 

ZRRE/DMK_V_2444_07_23 i dt.26.07.2023, Transaksionet e konsumatorit; Rrjedha e energjisë 

elektrike si dhe listat e leximi gjeti se fatura nr.02230DMI-9032552 datë 23.02.2023 nuk është e saktë, 

përkatësisht duhet ta shkarkojë shifrën DMI 9032552 nga fatura nr.02230DMI-9032552 datë 

23.02.2023 pasi qe ky shpenzim nuk ka ndodhur nga ky konsumatorë, andaj nuk ka dyshime që vendimi 

i marrë nga DMK-ja është vendim i drejtë dhe i ligjshëm. 

ZRrE ka vërejtur se, me datë 27.07.2021 punëtorët e autorizuar te KEDS-it per inspektim, ne fshatin 

Frashër, KK Mitrovicë kane evidentuar njehsorin elektrik nr. 20017644 me gjendje te shpenzimeve 

TL=9633 kWh dhe TU=9403 kWh. Ne procesverbalin e përpiluar te inspektimit ekipi i KEDS-it ka 

evidentuar se: Në bazë të koordinatave konsumatori i plotëson kushtet per njehsor te ri si dhe kanë 

evidentuar emrin e konsumatorit UNITETI Mitrovicë. ZRRE ka shqyrtuar procesverbalin e përpiluar nga 

ekipi i KEDS-it dhe konstaton se mbetet e paqartë arsye a e inspektimit dhe me kërkesë te kujt është 

bërë ky inspektim dhe se duke pasur parasysh se ky njehsor ka qenë i pa regjistruar pse nuk është bërë 

shkyçja e ti nga ekipet e KEDS-it. Po ashtu ZRRE konstaton se përveç emrit ne te cilin është evidentuar 

njehsori elektrik ne procesverbal nuk janë përshkuar edhe te dhënat e tjera duke përfshi edhe pajisjet 

si dhe objektin  te cilin e furnizon ky njehsorë elektrik. Po ashtu me datë 06.06.2022 punëtorët e 

autorizuar te KEDS per shkyçje kanë bere shkyçjen e njehsorit elektrik nr. 20017644 me gjendje te 

shpenzimeve TL=013079 kWh dhe TU=012309 kWh. Ne procesverbalin e përpiluar te inspektimit ekipi 

i KEDS-it ka evidentuar se: Me urdhëresë te KEDS-it kemi bere shkyçjen e konsumatorit ilegal. Ne 

procesverbal po ashtu është evidentuar  emri i konsumatorit UNITETI Mitrovicë si dhe adresa fshati 

Frashër, KK Mitrovicë. Po ashtu edhe ne ketë procesverbal nuk është evidentuar objekti i cili ka qenë 

duke u furnizuar ne mënyrë ilegale. 

Me datë 02.02.2023 punëtorët e autorizuar te KEDS per ndërrim njehsori kane përpiluar 

procesverbalin mbi ndërrimin dhe heqjen e njehsorit elektrik ku kanë evidentuar se kanë larguar nga 

matja njehsorin elektrik nr. 37438229 me gjendje TL=2158.20 kWh dhe TU=00416.857 kWh dhe kanë 

vendosur per matje njehsorin elektrik nr. 20017644 me gjendje TL=13079 kWh dhe TU=012309 kWh. 

Ekipi i KEDS-it ka evidentuar se bazuar ne procesverbalin e kontrolles nr.2354338 dhe vendimit te 

komisionit nga qendra njehsori me nr. 20017644 është shkyçur dhe merret për dorëzim në KEDS. Me 

këtë rast sipas vendimit te komisionit behet ndërrimi i njehsorit elektrik ne shifrën 9032552 per tu bere 

faturimi i kWh te shpenzuar.  Po te njëjtën dite ekipi i njëjtë i KEDS-it ka përpiluar procesverbalin mbi 

ndërrimin dhe heqjen e njehsorit elektrik ku kanë evidentuar se kanë larguar nga matja njehsorin 

elektrik nr. 20017644 me gjendje TL=13079 kWh dhe TU=012309 kWh  dhe kanë vendosur per matje 

njehsorin elektrik nr. 37438229 me gjendje TL=2158.20 kWh dhe TU=00416.857 kWh. Ekipi i KEDS-it 

ka evidentuar ne procesverbal se bazuar ne procesverbalin e kontrolles nr.2354338 dhe vendimit te 

komisionit nga qendra njehsori me nr. 20017644 është shkyçur dhe merret per për dorëzim ne KEDS. 

Me këtë rast sipas vendimit te komisionit behet ndërrimi i njehsorit elektrik ne shifrën 9032552 per tu 

bere faturimi i kWh te shpenzuar. Bordi i ZRRE ka analizuar me kujdes dy procesverbalet e përpiluar 

dhe konstaton se regjistrimi i njehsorit elektrik ilegal ne shifrën DMI – 9032552 nuk përputhët me 

vendin e kyçje s si dhe bartja e kWh te evidentuara ne njehsorin elektrik nr. 20017644 nuk ka te bëjë 

me shfrytëzimin ilegal te energjisë nga konsumatori i kësaj shifre.  Po ashtu vërehet se ekipet e KEDS-

it ne asnjërin rast përfshi edhe ne procesverbalin e kontrolles, procesverbali i inspektimit nr. 2354336 

datë 27.07.2021 si dhe ne procesverbalin e shkyçjes nr. 0938979 datë 06.06.2022 nuk ka evidentuar 

objektin i cili është duke u furnizuar përmes këtij njehsori. Ne procesverbale është evidentuar se 

ndërrimi i njehsorit behet edhe bazuar ne vendimin e komisionit nga qendra te cilin KESCO dhe KEDS 

nuk kanë arritur qe ta dorëzojnë ne ZRRE edhe përkundër kërkesës.  

 

Departamenti i faturimit në KESCO me datë 23.02.2023 i ka dërguar konsumatorit faturën e energjisë 

elektrike me 25,388 kWh apo e shprehur në vlerë financiare 2,220.60€. Bazuar ne analizën e faturës 

nr.02230DMI-9032552 datë 23.02.2023, si dhe dokumentacionit te paraqitur nga palët, Bordi i ZRRE 

konstaton se kWh e faturuar nuk kanë ndodhur ne shifrën DMI-9032552 dhe se bartja dhe faturimi i 

këtij shpenzimi ne shifrën e DMI-9032552  është ne kundërshtim me nenin  28 paragrafin 1 dhe 2 të 

Rregullës për Kushtet e Përgjithshme të Furnizimit me Energji  ku thuhet se: 1. Furnizuesi është i 

detyruar të sigurojë që konsumatorët të jenë të faturuar për energjinë e shpenzuar r dhe për tarifat 

tjera, sipas strukturës tarifore të përcaktuar dhe në përputhje me llojin e tarifës të dakorduar me 

Konsumatorin (nëse është e aplikueshme), 2. Faturimi i energjisë së shpenzuar zbatohet për çdo 

periudhë të faturimit duke u bazuar në të dhënat e lexuara nga njehsori dhe të mbledhura nga 

Operatori i Sistemit ose Furnizuesi ashtu siç është rënë dakord në kontratën për furnizim, ose me tarifa 

të miratuara nga Rregullatori për konsumatorët që gëzojnë të drejtën e shërbimit univerzal dhe 

furnizuesit të mundësisë së fundit        

                                                                                                                                                                                                                                               

Bordi i ZRrE, gjithashtu ka konstatuar se i licencuari KESCO në ankesën e tij nuk ka ofruar asnjë provë 

bindëse për të vërtetuar faktin se vendimi i DMK-së si organ i shkallës së parë nuk është vendim i drejtë 

dhe i bazuar në ligje dhe rregulla, por që i njëjti në ankesë vetëm se e ka kontestuar vendimin e shkallës 

së parë në mënyrë të përgjithësuar, pa ofruar prova të arsyeshme.  

 

Bordi i ZRRE-së në mbledhjen e mbajtur me datë 21.09.2023 pas analizimit të gjithë asaj që u theksua 

më lartë, e ne veçanti rrjedhën e energjisë elektrik, listat e leximit,  procesverbalet e inspektimit nr. 

2354336 datë 27.07.2021 dhe nr. 0938979 datë 06.06.2022, procesverbalet mbi ndërrimin dhe heqjen 

e njehsorit elektrik nr. 0032941 dhe nr. 0032940 datë 02.02.2023, rrjedha e energjisë elektrike dhe 

transaksionet ne shifrën DMI-9061578, Pëlqimi elektroenergjetikë nr. nr.5141 te datë 06.08.2019 dhe 

Raporti mbi kontrollimi-pranimin e grup matësit nr. 0000951 datë 13.02.2020, Kërkesa e  

KRM”UNITETI”SHA-Mitrovicë e datës 02.05.2023 dhe përgjigja e Drejtorisë se Mbrojtjes se Mjedisit 

dhe Pyjeve ne KK Mitrovicë datë 04.05.2023 si dhe Rregullën për Kushtet e Përgjithshme të Furnizimit 

me Energji, ka vendosur si në dispozitivin e këtij vendimi.. 

III. Vendimi nxirret në gjuhën shqipe dhe do të përkthehet në gjuhën serbe dhe angleze. Në rast 

të mospërputhjes në mes të versioneve, do të mbisundojë versioni në gjuhën shqipe. 

IV. Vendimi hyn në fuqi në datën e miratimit nga Bordi, dhe do të publikohet në faqen elektronike 

zyrtare të ZRRE-së. 

Këshillë Juridike: Pala e pakënaqur me këtë Vendim mund të iniciojë konflikt administrativ në Gjykatën 

Themelore në Prishtinë, Departamenti për Çështje Administrative, brenda tridhjetë (30) ditëve nga 

data e pranimit të Vendimit ose data e publikimit të tij në faqen elektronike të ZRRE-së, cilado që 

ndodhë e fundit. 

 

 

 

 

Bordi i ZRRE‐së: 

 

        _______________________ 

Ymer Fejzullahu, Kryesues  

 

_______________________ 

Lutfije Dervishi, anëtare 

 

_______________________ 

Gani Buçaj, anëtar 

_______________________ 

Arta Isufi, anëtare 

 

_______________________ 

Adnan Preniqi, anëtar  

 

 

 

Vendimi u dërgohet: 

 KESCO-s,  

 Konsumatorit KRMH”UNITETI”( Parashtruesi i ankesës: G.M)dhe 

 Arkivit të ZRRE-së. 

 

 


